
Text

1. Aber heidschi bumbeidschi, schlaf lange,
es is ja dei Muatta ausgange,
sie is ja ausgange und kimmt nimma hoam
und lasst des kloa Büabal dahoam a so woan.
Aber heidschi bumbeidschi, bum bum,
aber heidschi bumbeidschi, bum bum.

2. Aber heidschi bumbeidschi, schlaf süaße,
die Engelein lassn di grüaßn.
Sie lassn di grüaßn und lassn di fragn,
ob du im Himmi spaziern willst fahrn.
Aber heidschi bumbeidschi, bum bum,
aber heidschi bumbeidschi, bum bum.

3. Aber heidschi bumbeidschi, in Himmi,
da fahrt di a schneeweißer Schimmi,
drauf sitz a kloans Engei mit oaner Latern,
drein leucht vom Himmi der allerschönst Stern.
Aber heidschi bumbeidschi, bum bum,
aber heidschi bumbeidschi, bum bum.

4. Der Heidschi bumbeidschi is kumma
und hat mei Büabal mitgnumma,
er hat ma’s mitgnumma und hat’s nimma bracht,
drum wünsch i meim Büabal a recht guate Nacht!
Aber heidschi bumbeidschi, bum bum,
aber heidschi bumbeidschi, bum bum.

Zur Aussprache: Das „ü“ in „Büabal“, „süaße“ und „grüaßn“ 
ist in Richtung „i“ einzufärben.

CD-Einspielung mit Cantabile Regensburg unter der Leitung 
von Matthias Beckert (Carus 83.504).

Available on CD with Cantabile Regensburg, directed by 
Matthias Beckert (Carus 83.504).

Aufführungsdauer / Duration: ca. 5 min.






















